
Ruwirtu Chugi Kanki, Kristina Kiswirt Qhispimpix suxta jilir mallku
purirantinakan  sarnagawinaka  ufiachayapxistu.  Jupanakax  wali
sartasipxatayn Bolivia Qullasuyu mark apnagirinakamp ch’axwafataki,
chikat pa tunk siklu gqalltki ukha. Jupanakax Liwartu Nina Qbhispi,
Phawstinu, Marsilinu Llanki, Purusinsyu Qallisaya, Pharansisku Tangara,
ukanakataynawa. Ukhamaraki Santos Marka T'ulasa. Chugimp
Kiswirtimpix Bolivia Qullasuyu markan thakhipx wali ufit’apxi. Janir 1952n
Riwuluayun purinkdn ukapachaxa, uka jilir mallkunakax jaginakan arsuwip
parlapxatayna. Ukhamaraki uraqtuqita, ukhamaraki jiwas pachp
apnaqasintugita. Uka jilir mallkunakxa wali kusa apnaqasipxatayna.
Ukhamarak pachamama, achachilanaka wayt’afitugita, sum
amuyapxatayna Jupanakax kunjamas ma jilir mallku jaginakamp
gamainapa, uka wali vyatipxatayna.Yaghipanakax purirantin sutipa
uiit’apxataynawa. “Kamachiwi churapxatayna, jurisial lijislatiwu
jjikutiwtugina Wuliwya Qullasuyu markat arsufiatsaki (2010:22).”
Mayninakasti kasikjam ufit’atapxataynawa. “Yaghipanakasti
amawt’jamaw sayt’apxarakitayna” (Chuqi 2010:297).

Chugimp Kiswirtimpix punku sirwifitugit ufiacht’ayapxi. Kunjams
kurijituras suphriyatayna. Jiwas jagirus parukyanakan takxatapxatayna,
tagi ukanaka. Chugimp Kiswirtimpix kunjamas antiguo poderantinakan
jach’a amuyt’awinakapax ukxat qillgt’apxi. Ukapachax educacion
indigenaw utjxatayna.

Kapitul galltanxa, llwartu Qhispit parlapxi. Jupax Aymar thakhinxa,
wali jach’a sarnagiritanawa. Ukat Taraqtuginxa, militaranakaw jiwas jaqir
t’aghisiyapxatayna. Nina Qhispix 1922-1934n sarnagatayna. Jupax aymar

sarnagirinakan kunkanchayatanwa. Ukatsti, mayni Wuliwya
Qullasuyunkiririnakampisti ~ kusrak  sarantatayna. Ukham  thakhi
jark’aqasifiataki, ikswinkulasyun liyi kumuniraranakataki

ufistawayapxatayna. Uka liyxa, ayllu markanakar chhaqgtayafatakiw
sayt’ayatayna. Nina Qhispix janiw ukarukix sayt’awaykataynati.
Qillgasifia, ullasifitugita wali jiwas jagin vyatifiap munatayna. Pata
markanakan iskuyla intijinalaw qgalltxatayna. Ukhamarus Qullasuyu
culturalaw Chukiydaw marka taypin ufistawayxatayna. Ukhamarus walja
mallkunakamp chikaw sarnaqataynaxa, ukhamarak Arturo Pusnaskimpisa.
Pusnaskix Tiwanakxat yatxatafi galltawayanxa 1900 marana. Nina Qhispix
wali jiwas jilatanakaru amuyayiritayna. Aka liwrux kunjams Nina Qhispix
karsil manghan kunayman k’ari juchanchata t’aghisitayna, ukxat parlistu.

Payir capitulunxa, qillgirinakax Marsilunu, Phawstinu Llanki
jilatankata amuyayarakistu. Jupanakax awki yugapxataynawa. Jupanaka
tunka payan Jesus ti machaq ayllutpachat sayt’apxatayna. Uka awkimp
yugampix 1919-1921 pa maraw sarayapxatayna. Llankinakax uraginak
apagasxapxatayn ukapachaxa, ukatx awturiraranakaruw sarapxatayna.
Aymaranakax kunayman jisk’achataw ufisipxatayna. Ukata, uka
ch’axwatuqgin pulisiyaw mayni jilar katutayna. Katusin mang’at umat
jiwayatayna. Ukat aymaranakax sartasipxatayna, wali ch’axwafian
ufijasipxatayna. Kimsa warangq aymaraw ukham sartasitat juchan
ufijasipxatayna. Ukatxa, walja jagiruw katuratayna. Phawstinu, Marsilinu,
jupanakarux walja mara Kkarsilar sit’antatayna. Ukhamaraki, uraqips
uywanakamps aparatayna. Ukhamarus phamillanakapas arkirinakapas
jisk’achataw ufijasipxatayna.

Kimsir kapitulunxa, Pururinsyu Qallisayat parlaraki. Jupax Wagqi
Tiwanaku (La Paz) Purirantitaynawa. Qallisayaxa, janiw axsaririkataynati.
Jupax jach’a asintan tuyfiunakampiw katxatasitayna. Ukhamasinxa,
Winiriktu Wuytya jach’a asintanimpiw ch’axwatayna. Wuytyax Wagqita
Tiwanak ayllunakat uraq apagataynaxa. Wutyax k'arisisin takimpi
ch’akhumpiw  jaqgitx uraq apagataynaxa. Wutyax pulisiyampiw
sarnagataynaxa. Ukhamanakat Qallisayax sinti llakitaw tukusiwayxatayna.
Chugimp Kiswirtimpix kawkir asinta jiwas jan jaginakas wali
ch’amafichapxatayn Wuliwy Qullasuyunxa, uka ufiachayapxi.

Ukatxa Chugimp Kiswirtimpix Pharansisku Tangarat qillgt’apxaraki.
Tangarax ukhamarakiw  mallku purirantitayna. Jupax ukhamarakiw
sayt’atayna. Qalaqutunkirinakaw juparux sayt’ayapxatayna. Qullasuyu

Wuliwya apnagirinakar saykatafiataki. Qalaqut marka kurijituraw papil
Tanqgarar katuyanatak apsunitayna. Jagiruw p’igi muyuyi sas k’arisisina.
Tangarax wali suma ghana amuyuninw jaqi kankafiapampix sapxiw. Jupax
yupaychaiitugit llakina. Ukhamarak jupax janiw impuchtu tirituryal apsui
munkataynati. Ukat jupax wali ayllunkirinakampis jiwas jaginakampis
suman sarnagataynaxa.

Ukhxarux phisga kapitulunxa, Santos Marka T’ula, jupxat arst’ani.
Marka T’ulax wali jach’a aymaran ufit’ataw sarayiritayna. Ukhamrus jupax
muxsa arunitaynawa. Marka T’ulax wali ch’aman mallku, jilagata t’alla
puriranti tama sayt’atayna. Jupax yagha jilata sarayirinakampiw
apnagawayatayna. Marka T’ulax mirqg’i titulunak yawsatapan sasinaw
jupax sarnagataynaxa. Uka titulunakax wali nayrapach uragpachat
apnagataynaxa. Chugimp Kiswirtimpix, kunjamas ayllunaka, markanaka,
siwirar jaginaka mayacht’asipxi, sarayasipxi, ukanak ufiachayapxi.
Ukhamarak liyi kamach thakhi, ufiarapxaraki. Ukhxarux Marka T ulax
gillgatanakap apst’ataynaxa. Ukhamarus jupax wali ch’ikhitaynwa.
Tagikunat amuyt’iritaynaxa.

Qhipa kapitulunxa, Chugimp Kiswirtimp qillgt’irinakaxa aymar
warmxat arst’apxaraki. Mallku puriran warminakapata parlt’apxaraki.
Ukanxa, Manuyla Warachi kullakat arst’apxi. Jupax Marka T'ulan
warmipataynawa. Qillgt’irinakax yagha sarayirinakampita, janir 1952an
Riwulusyunakanxa, ukxat ufixatt’apxarakitayna. Ukat
ufiart’apxaraitaynaw khitinakas mayu phaxsin 1945 jach’a kunkrisun
utt’asipxatayna, ukanakxata.

Chugimpin Kiswirtimpin qillgt’atanakapax wali kusapuniw, Ruwirtu
Chugiw aymaranakan ufiir tama galltawayi. Juparurakiw Wuliwya
Qullasuyu isturya akarimya taypin katuqt’awayapxi. Ukhxarux janiw walja
aymar warmix qillgt’at uiistayapkit Kristina Kiswirtjamaxa. Uka gillgatxa
uflachayiw  ma tukumintu, wali suma ghapaq istuya movimientos
sociales janir 1952 riwulusyunakanxa, ukhata. Chugimp Kiswirtimpix
mallku apuriraranakax wali ch’amampiw apnaqasipxatayna
aruskipasipxatayna. Qillgt’asin papilanaks ufistayapxatayna,
yatichapxatayna. Kunjams apurirar mallkunakax taqini sayt’asina,
ukanaka. Puriranti, mallkunakan thakhipax janiw ukhamakikataynati.
Thakhipas kamachawipas layrapachat utjatasyna. Aymaranakax wali q’ipi
isturyaniw jararasiftugita.

Chugimpin  Kiswirtimpin qillgt’atanakapx wali taqi chuyma
katugafiaspawa. Jiwas Wuliwya Qullasuyun jakirinakax thakhisa

yatifiaspawa. Ukhamarus pachpankir Awi Ayalanxa, pa tunk siklunxa,
kunjams sarnagapxtan, uka.

Waskar Ari-Chachaki

University of Nebrasca—Lincoln

This work is licensed under a Creative Commons Attribution-
Noncommercial-No Derivative Works 3.0 United States License.

This journal is published by the University Library System of the
University of Pittsburgh as part of its D-Scribe Digital Publishing
Program, and is cosponsored by the University of Pittsburgh Press.

Bolivian Studies Journal /Revista de Estudios Bolivianos http://bsj.pitt.edu

Vol.18 e 2011 e doi: 10.5195/bsj.2011.51 e ISSN 1074-2247 (print) e ISSN 2156-5163 (online) "


http://creativecommons.org/licenses/by-nc-nd/3.0/us/
http://www.library.pitt.edu/
http://www.pitt.edu/
http://www.library.pitt.edu/articles/digpubtype/index.html
http://www.library.pitt.edu/articles/digpubtype/index.html
http://www.upress.pitt.edu/upressIndex.aspx
http://creativecommons.org/licenses/by-nc-nd/3.0/us/
http://creativecommons.org/licenses/by-nc-nd/3.0/us/

